
Боныхъёд
Gismeteo-йы бёрёггёнёнтём гёсгё, 17 декабры нё уардзён. Уёлдёфы 

температурё – 3 градусы уазалёй – 3 градусы онг хъарм. Боны дёргъ — 09,00 Хурыскаст — 07,28
Хурныгуылд — 16,29

Валютёйы аргъ Доллар — 99,38
Евро — 106,78 12 +

ЁНЁНИЗДЗИНАД
Йё царды фёндаг

ЗЁГЪЫН УЫН ЁРГОМЁЙ
Рёстёг фёстёмё разилён куы уаид

СПОРТИВОН ФИДИУЁГ
Хъёбысхёст

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

2024 азы 17 декабрь – цыппурсы мёйы 17 бон, дыццёг

Дзырды фарн
Лёгён йё хорзы нысан 

йё бакаст у. 
                                                                                       

БРЫТЪИАТЫ Елбыздыхъо

 Аппаратон ёмбырд  

Коммуналон лёггёдты 
тарифтё 

ёмё санитарон уавёр
РЦИ-Аланийы  Сёргълёууёг  Сергей  МЕНЯЙЛОЙЫ 

разамындёй ацыд аппаратон ёмбырд.  Нё республи-
кёйы ведомствётё, муниципалон скондты разамонджы-
тё  ныхас кодтой афёдзы куысты бёрёггёнёнтыл, цы 
хъуыддёгтё ма баззад баххёстгёнинаг, уыдоныл, са-
нитарон, социалон ёмё ёдасдзинады фарстатыл. 

Цёгат Ирыстоны опера-
тивон уавёры фёдыл ра-
ныхас кодта РЦИ-Аланийы 
Хицауады Сёрдары хё-
дивёг Томайты Ирбег. 
Куыд загъта, афтёмёй 
Арвыкомы фёндагыл уёз-
ласён транспорты иуёг-
тё минёй уёлёмё рады 
лёууынц.

– Боныхъёды уавёр-
тём гёсгё, Уёллаг Ларсы 
арёныл ахизын у тёссаг,  
уый тыххёй транспорты 
цыд ёрлёууыд. Тёссаг у 
миты зёйтё рацёуынёй 
дёр, ёмё ацы ёнёнхъё-
лёджы уавёртём ведом-
ствётё бахъуаджы са-
хат  цёттё сты, – загъта 
Томайы-фырт. 
Сергей Меняйло нё рес-

публикёйы Фёндёгты 
хёдзарады комитеты раза-
монёг Солиты Тариэлён 

бафёдзёхста, цёмёй 
цёрёнуатон-коммуналон 
хёдзарады министрадимё  
иумё бацархайой феде-
ралон фёндёгтё митёй 
сыгъдёг кёныныл.

– Фёндёгтё бырынцъа-
гёй бахизыны мадзёлт-
тыл ёвёстиатёй хъёуы 
архайын, цёмёй фёнда-
гон фыдбылызтё ма цёуа. 
Уымёй уёлдай, цёрён-
уатон-коммуналон хёдза-
рады министрён уайдзёф 
кёнын, горёты цёрджытё 
хъаст кёнынц, сё бирё-
уёладзыгон хёдзёртты 
хъарм кёй нёй, уымёй. 
Алы аппаратон ёмбырды 
дёр иудадзыг ацы фарс-
тайыл дзурём, уёддёр 
нё хъусут адёмы, – загъта 
республикёйы разамонёг.
РЦИ-Аланийы цёрёнуа-

тон-коммуналон хёдза-
рад, артаг ёмё  энер-
гетикёйы министр Та-
маты Майрён дзуапп 
ратта, Дзёуджыхъёуы 4-ём 

микрорайоны хъармгёнён 
пецтёй иуён йё куыст 
кёй  фёкъуылымпы ёмё 
уый цалцёджы  аххосёй 
кёй  сёвзёрд ахём уа-
вёр. Хъуыддаг нывылгонд 
ёрцыд, ёмё хъарм алкёй 
фатеры дёр ис.

– Уый тыххёй адёмимё 
бастдзинад дарын хъёуы 
ёмё сын ёмбарын кё-
нын, цёй тыххёй нёй сё 
фатерты рухс, хъарм, йе  та 
газ. Ёмё адёмёй хъуамё 
ма хъусём ахём хабёрт-
тё, фёлё, ацы хъуыддёг-
тыл бёрнондзинад чи хёс-
сы, уыцы адёймёгтёй. 
Уый тыххёй та уё саразын 
хъёуы иудадзыгон архайд, 
– бафиппайдта Сергей 
Меняйло. Уымёй уёлдай, 
нё республикёйы Сёргъ-
лёууёг  министры ба-
фарста, коммуналон лёг-

гёдты тарифты рёзт  ёмё,  
кёцы  адёмы къордмё  
нё хауы ацы фарста, уый 
бёлвырд адёмён радзу-
рыны фёдыл министрад 
цы мадзёлттё сарёзта, 
уымёй. Сергей Меняйло 
Тамайы-фыртён бахёс 
кодта пресс-конференци 
саразын ёмё нё рес-
публикёйы цёрджытён 
коммуналон лёггёдты та-
рифты рёзты аххосёгтё 
бамбарын кёнын.

– Разёй ног азы дёргъ-
вётин фёлладуадзён 
бонтё ис. Коммуналон 
хёдзарадён йё куыст 
хъуамё ма ёрлёмёгъ 
уа. Уыцы бонты уёлдай 
къёрцхъусдёр уёвын 
хъёуы фёрёзтёдёттёг 
организациты архайдмё. 
Сёвёрут хъармгёнён 
системёйы куыстён ны-
майёнтё, цёмёй бёл-
вырдгонд уа, кём ёмё 
кёцы бирёуёладзыгон 
хёдзары фёкъуылымпы 

ис йё куыст, уый.  Ёнё-
мёнг, санитарон уавёр-
мё цёст дарын дёр 
ахсджиаг у. Быроны обёут-
тё  та нём цёмёй ма сы-
рёза, уый зёрдылдаринаг 
фарста у, ёмё уё рох ма 
уёд.  Алагиры цёрджытё 
та хъаст кёнынц, кёй та 
сём нё фаг кёны авто-
бустё. Ацы фарста кёдмё 
уыдзён ёнёххёстгонд? –  
дарддёр дзырдта Сергей 
Меняйло.
Солиты Тариэль куыд 

радзырдта, афтёмёй, 
Алагиры автоколоннё 
гаффуттыл нымад ёр-
цыд, ёмё ног автобустё  
балхёнынмё Фёндёгты 
хёдзарады комитет  ницы 
бар дары. Фёлё бацар-
хайдзён  уавёр банывыл 
кёнын.
Аппаратон ёмбырды 

ахсджиагыл нымад цы-
дис фарста министрадты 
куысты  системёмё    
мидцёстдарды архайд 
саразыны фёдыл. Сергей 
Меняйло куыд фёнысан 
кодта, уымё гёсгё,  ёх-
цайы фёрёзтёй сын ёр-

выст цы ёрцёуы, уыдон 
иуёй-иу хатт комкоммё 
нысантём  нё ацёуынц.  
Разындис  ахём разамо-
нёг, ёмё йёхицён сёр-
магондёй егъау преми  чи 
рафыста. 

– Карздёр кёндзыстём  
уыцы цёстдард ёмё ахём 
разамонджытыл араз-
дзыстём уголовон хъуыд-
дёгтё. Уымё гёсгё алы 
министрады дёр уыдзён 
бёлвырд сгарён куыст. 
Уый ёнёмёнг  мадзал  у 
ёхцайы фёрёзтё давы-
ны цаутёй бахизынён, – 
загъта Сергей Меняйло.
Аппаратон ёмбырды 

ныхас цыдис, национ про-
ектты бындурыл ёмё пад-
дзахадон программёты 
фёлгёты   объектты арёз-
тады куыстытёй кёцы хай 
нё фёцис, уыдон иннё 
азмё аргъёвыныл. 

САУТЁТЫ Тамилё
 

 Ног куыстуат  

Хъёрмуётты комплекс 
«Алани»

Знон Цёгат Ирыстоны кад-
джын уавёры байгом кодтой, 
нырыккон домёнтён дзуапп 
чи дётты, ахём хъёрмуётты 
комплекс «Алани». Ёрбы-
нёттон ис Горётгёрон райо-
ны зёххытыл, ёдёппётёй йё 
фёзуат у 43,63 гектары. Хъёрм-
уат ёппёт хъарутёй скусдзён 
2025 азы кёронмё, ёмё дзы 
афёдзмё ёмбырд кёндзысты 20 
мин тоннёйы бёрц халсартё. 

Ног куыстуат акодта фыццаг 
къахдзёфтё. Се ‘нтыстдзинёдтё 
фенынмё ёрбацыд нё респуб-
ликёйы Сёргълёууёг  Сергей 
Меняйло, уыимё РЦИ-Аланийы 
хъёууон хёдзарады министр 
Къусраты Алан, Уёрёсейы 
хъёууонхёдзарадон банчы Стъа-
раполы филиалы директор Алек-
сей Сенокосов, ёндёр бёрнон 
кусджытё. 
Хъёрмуаты домёнтём гёсгё 

бёстыхёйттё сты хъарм ёмё 
рухс, уёлдай ёргом здахынц 
сыгъдёгдзинадмё.
Нё бацыдмё кусджытё пъа-

мидоры тауинёгтё арёхстгай, 
хъёдын сёрмагонд къёцёлы 
ёххуысёй сагътой кассетёты ми-
нералон бёмбёджы мидёг. Ёв-
зартё куы фёзыной, уёд сём 
агротехникёйы домёнтём гёс-
гё зилдзысты ёмё 100 боны 
фёстё, ныфс ёвёрынц, цёттё 
пъамидортё кёй ёмбырд кён-
дзысты. Ацы ногдзинад федта нё 
республикёйы Сёргълёууёг, 
йёхёдёг тауинёгтё ныссагъта, 
кусджытимё дёр аныхас кодта. 
Адём разы сты сё куысты уа-
вёртёй, сё мыздёй, хъёрмуат-
мё ёмё фёстёмё сёрмагонд 
автобус сё ласы. 

– Нё республикёйён пайда-
йаг цы уыдзён, ахём куыстуёт-
тё гом кёнын мёнён ёхсызгон 
вёййы, – загъта Сергей Меняйло. 
– Йё фыццаг къахдзёфтён ёвди-
сён стём, ёмё дзы зёрдё рухс 
кёны. Инвестор йё размё ёвёрд 
хёстё ёххёст кёны. Ныридё-
гён адём исынц хорз мызд. Ре-
спубликёйы экономикёмё стыр 

ёвёрён хаст ёрцёудзён, уый 
тыххёй бузныг «Россельхозбанк»-
ён. Нёма нём уыдис ахём 
комплекс, йё руаджы нёхимё 
уагъд продукци фёзындзён ба-
зарады, ёлхёнёг ёй кёй уы-
дзён, уый дызёрдыггаг нёу. 
Иннё хорздзинад – адёмён 
куысты бынёттё, – ныридёгён 
дёр дзы 200 адёймаджы кусы, 
ёдёппётёй та дзы 900 кусёгёй 
фылдёр хъёудзёнис. 
Хъёууонхёдзарадон холдинг 

«Эко-культура»-йы президент, 
ацы проектён ёххуысгёнёг 
Александр Рудаковы ныхасмё 

гёсгё, Цёгат Ирыстон хуымётё-
джы нё равзёрстой хъёрмуётты 
комплекс аразынмё. 

– Зёрдёмёдзёугё сты ёр-
дзон уавёртё, хур бонтё дзы 
300-йё фылдёр ис, зёхх у бёр-
кадджын, уымё гёсгё дзы хал-
сартё уёлдай хёрзаддёр уыд-
зысты, – загъта Александр. – Нё 
кусджыты зёрдёхудты нё ба-
цёудзыстём, хорз уавёртё сын 
уыдзёнис.
Бузныг зёгъём республикёйы 

разамындён, алывёрсыг ёх-
хуыс нын кёнынц. Зайдзёнис 
нём афёдзмё 25 мин тоннёйы 

тымбыл пъамидор, 9 мин тоннёйы 
та – лыстёг «черри». Чи зоны, 
хёстёгдёр рёстёг, иннё про-
ектыл бакусгёйё, уардиты хъёр-
муат сараздзыстём. 2025 азы 
дыккаг ёмбисы ёппёт хъарутёй 
ёркусдзыстём, – загъта Алек-
сандр ёмё бафтыдта, тауинёгтё 
ныртёккё Голландийё кёй ла-
сынц, фёлё Мёскуыйы бынмё 
аразын райдайдзысты сёхи се-
лекцион центр. 
Нё куыстуат «Алани»-йён йё 

хорзы кой дардыл айхъуысёд!

ЦЁГЁРАТЫ Жаннё

 Хатдзёгтё ёмё нысантё  

Фыццаградон 
национ проектты фёрцы...

РЦИ-Аланийы Хицауады Сёр-
дар ДЗАНАЙТЫ Барис цы уё-
рёх ёмбырд сарёзта, уым ныхас 
цыд фыццаградон национ про-
ектты уагёвёрдтё ёххёст кё-
ныныл. Фембёлды архайджытё 
сёрмагонд ёргом аздёхтой фи-
дён азты ног национ проекттё 
ёмё программёты ёппётвёрсыг 
архайды фарстатём дёр. 

Ёмбырды рёстёг куыд загъдё-
уыд, афтёмёй национ проекттыл 
куысты графиктё 2024 азён ны-
ридёгён ёххёстгонд ёрцыды-
сты 90,8 процентёй. Уыцы нымё-
цыл дзургёйё, республикёйы 
премьер-министр профилон ве-
домствёты разамонджытён ба-
хёс кодта, цёмёй азы кёронмё 
ёппёт нысангонд куыстытё дёр 
ёххёстгонд ёрцёуой. 
Дзанайты Барисы ныхасмё гёс-

гё, ныртёккё стырдёр ёргом 
аздахын хъёуы, бёстёйы раза-
мынды хъёппёрисёй фидён азы 
сё тыхы цы ног национ проекттё 
ёмё программётё бацёудзыс-
ты, уыдонмё. Куыд нысангонд 
цёуы, афтёмёй 2025 азёй 2030 
азы онг куыст цёудзён 19 ног на-
цион проектыл. Уыцы программё-
тём Цёгат Ирыстон бахёссын-
вёнд кёны 38 ахсджиаг проекты.

– Проекттён ис стыр соци-
алон-экономикон ахадындзи-
над. Уый зёрдыл даргёйё, раг-

агъоммё бацёттё кёнын хъёуы 
нысангонд проектты паспорттё 
ёмё ёндёр хъёугё докумен-
таци. Ахём паспортты бёлвырд 
фыст хъуамё ёрцёуой проектты 
куратортё, ёххёст кёныны ём-
гъуыдтё ёмё ёндёр организа-
цион бёрёггёнёнтё. Уыимё, 
2025 азён нысангонд куыстыты 
фёдыл ёппёт бадзырдтё дёр 
хъуамё фидаргонд ёрцёуой ацы 

мёйы кёронмё, – бацамыдта 
Дзанайы-фырт.
Зындгонд куыд у, афтёмёй 

РЦИ-Аланийы Сёргълёууёджы 
амынддзинадёй профилон ве-
домствётё бацёттё кодтой рес-
публикёйы экономикёйы къа-
бёзты райрёзты стратегитё. 
Уыцы документтыл ныхас цыд 
профилон специалисттё ёмё 
иннё экспертты ёмвёзадыл, 

бахастой сём фиппаинёгтё 
ёмё фёндёттё. Уыцы куыс-
ты ахадындзинад фёбёрёг 
кёнгёйё, Дзанайты Барис ми-
нистрадтё ёмё ведомствёты 
разамонджытён бахёс кодта, цё-
мёй уыцы стратегиты кёронбёт-
тён проекттё бавдисой Хицауады 
радон ёмбырдмё. 

СЛАНТЫ Аслан

 Ёнёниздзинад  

Йё царды фёндаг
Арфёйаг фёндагыл цыдис ёмё цёуы РЦИ-
Аланийы сгуыхт дохтыр, сывёллётты санатори 
"Фыййагдон"-ы дзёбёхгёнён хайады сёргъ-
лёууёг ХЪЁБЁЛОТЫ Зёирё. 
Йё сабибонтё Зёирё 

арвыста Озрекы хъёуы. 
Уым райгуырд ёмё схъо-
мыл уёздан ёмё фёл-
лойуарзаг бинонты 'хсён. 
Йё фыд Данел Фыдыбёс-
тёйы Стыр хёсты тёккё 
райдайёны ацыд Райгуы-
рён бёстё хъахъхъёнын-
мё. Хъёуы ма баззадысты 
хистёртё ёмё сылгой-
мёгтё сывёллёттимё. 
Стыр уаргъ ёрёнцад Зё-
ирёйы мад, цыколайаг 
чызг Малиты Зумаханы 
уёхсчытыл. Бынёттон кол-
хозы быдырты иннё адё-
мимё куыста, фёллад нё 
зонгёйё. Уёды фёлтёр 
бирё зындзинёдтён ба-
фёрёзта, сё тых, сё хъа-
ру фидар уыдысты.
Уёззау цёфтёй, хёст-

вёлладёй сыздёхт 
Данел йё райгуырён 
къонамё. Дысвёлдёх-
тёй бавнёлдта колхозы 
куыстмё, уыд фыййау 
бирё фосы дзугтён. Ахём 
хёрзёгъдау ныййарджыты 
къухы хъомыл кодтой Зёи-
рё ёмё йё хо Земфирё. 
Мад ёмё фыд сёрыстыр 
уыдысты сё кёстёртёй. 
Уёлдай циндзинад сын 
хаста сё кёстёр хъё-
бул Зёирё. Иттёг хорз 
ахуыр кодта, ёнтыстджын 
уыд спорты цалдёр хуы-
зы. Уыцы рёстёг колхоз 
фёзминаг скъоладзаутён 
уёлдёр ахуырадмё лё-
вёрдта балцёгтё. Зёи-
рё математикёмё дёсны 
уыд, ёмё йё ёнё фёлва-
рёнтёй райстаиккой Нал-
цыччы институтмё. Фёлё 
чызг фидарёй загъта, дох-
тыр суёвын ёй кёй фён-
ды, уый ёмё абон дёр 
йё равзёрст дёсныйадыл 
фёсмойнаг нёу.

— Адёймаг кём схъо-
мыл вёййы, уыцы зёхх 
ын зынаргъ ёмё адджын 
вёййы. Озрек бирё уар-
зын, уым сты нёхиуётты 
ингёнтё, бабёрёг сё 
кёнём. Ёнё ивгъуыдёй 
фидён нёй. Арёх ба-
дис кёнын, цас зындгонд 
адём рацыд ацы гыццыл 
хъёубёстёй — уёздан 
ёмё зондджын хистёр-
тё, курдиатджын фысджы-
тё, артисттё, спортсмен-
тё, ахуыргёндтё. Уыцы 
сгуыхт лёгты номхыгъды 

ис Хъёбёлоты Билар. Мё 
мад, фёлмёнзёрдё сыл-
гоймаг, ахуырмё зёрдёр-
гъёвд лёппуйён бирё 
фётёген фёхаста, Била-
рён йё ахуыр ма фёкъу-
ылымпы уа, зёгъгё. Бирё 
фёзминаг хистёрты ‘хсён 
хъомыл кодтой уёды кё-
стёртё. Ёз дёр сфёнд 

кодтон Дзёуджыхъёуы 
медицинон институтмё 
бацё-уын, уый ме стыр 
бёллиц уыдис, фёлё 
фыццаг аз фёлварёнтё 
нё раттон, — мысы Зёи-
рё. 
Йё ныфсыл ныфс баф-

тыд ёрыгон чызгён, 
куыстмё йё горёты рын-
чындёттёй иумё сани-
таркёйё куы райстой, 
уёд. Изёрыгётты та-иу 
чингуытё кастис. Дыккаг 
аз ёнтыстджынёй радта 
ёппёт фёлварёнтё ёмё 
ссис Цёгат Ирыстоны пад-
дзахадон медицинон ин-
ституты студенткё. Уыцы 
ёхсызгон хабар айхъуыст 
ёппёт хъёубёстыл.
Абон дёр хорз хъуыды 

кёны йё мады ныстуан, 
рынчынты арфёты ак-

каг дохтыр дё рауайёд, 
зёгъгё. Никуы никёй 
зёрдёхудты бацыдис, 
уёлдайдёр рёвдыдта 
сывёллётты. Зёирё йё 
дёсныйады фыццаг къах-
дзёфтё акодта Дзёу-
джыхъёуы фыццаг по-
ликлиникёйы. Уый уыдис 
1971 аз. Уый фёстё би-
нонтё цардысты Туркме-
нистаны. Аст азы Зёирё 
бакуыста Ашхабады горё-
ты поликлиникёйы. Ёры-
гон дохтыры адём бирё 
уарзтой, ёмё зёрдё-

рухсёй цыд йё куыстмё. 
Фёлтёрдджын дохтырты 
амынддзинёдтёй пайда 
кёнгёйё, бирё ног зо-
нындзинёдтё райста.
Ёцёгёлон бёстёйы 

бирё нё бафёрёзта 
ёмё сыздёхт Ирыстон-
мё. Йё ног куысты бы-
нат уыд Мидхъуыддёгты 
министрады санитарон 
хайад, куыста дзы терапев-
тёй. Дохтырён йё бартё, 
йё домёнтё ёфсёд-
донтимё иу ёмвёзадыл 
уыдысты. Дыууё азы дзы 
ёхсызгонёй бакуыста. 
Заирё дарддёр йё цар-

ды чиныджы цы ног сыф 
рафёлдёхта, уый йын 
амондджын рауад. 1983 
азы уалдзёджы кусын 
райдыдта Фыййагдоны 
сывёллётты санаторийы 
дзёбёхгёнён хайады 

сёргълёууёгёй уёды 
сёйраг дохтыр Хёмёта-
ты Русланимё.

 Бирё азты санаторийён 
дёсны разамынд лёвёрд-
та уёлдёр къёпхёны дох-
тыр Валерий Ремизов 
дёр.
Абоны царды домёнтён 

дзуапп дётгёйё, ныртёк-
кё санаторийы коллекти-
вы сёргъы лёууы РЦИ-
Аланийы сгуыхт дохтыр 
Дзампаты Руслан.

— Рёзгё фёлтёри-
мё куыст кёдфёндыдёр 
уёлдай хёстё ёвёры 
адёймагыл. Уёдёй абон-
мё фёивта нё экологи, 
сывёллон къаддёр рё-
стёг ёрвиты сыгъдёг 
уёлдёфы. Бирё меди-
цинон процедурётё код-
там,  алыхуызон ваннётё, 
куыста бассейн. Ныр дёр 
Куырттаты комы диссаджы 
ёрдзы дзёбёхгёнён тых 
ёвдадзы хос сты улёфён-
тён, уёнгтён дёттынц 
рогдзинад. Хёхбёстём 
уымён тырнынц бирё 
адём алы рёттёй. Дис-
саджы куыстхъом коллек-
тив нём ис. Иууылдёр  ар-
хайём, цёмёй, Ирыстоны 
хъёутё ёмё горёттёй чи 
ёрбацёуы, уыцы чысыл 
уазджытё ёнёниз уой, 
санаторийы цы бонтё ар-
витой, уыдон сё зёрдыл 
хорзёй бадарой. Алывёр-
сыг ёххуыс нын кёнынц 
нё республикёйы ёнё-
низдзинад хъахъхъёны-
нады министр Тебиаты 
Сослан, йё хёдивджытё 
Хетёгты Фатимё ёмё 
Томайты Тамарё, сы-
вёллётты хайады сёргъ-
лёууёг Хъараты Иринё, 
– зёгъы Зёирё.
Дзёбёхгёнён про-

цедурётё, хёрёндоны 
лёггад, цёрён агъуысты-
ты сыгъдёгдзинад — алы 
лыстёг хъуыддагмё дёр, 
хорз ёфсинау, йё цёст 
дары Хъёбёлоты Зёирё. 
Уый тыххёй йын стыр кад 
ис йе 'мкусджытё ёмё 
сабиты ныййарджыты 
'хсён. 

50 азёй фылдёр иузёр-
дион лёггады ёмё йё 
кадджын юбилейы фёдыл 
нё республикёйы Ёнё-
низдзинад хъахъхъёнына-
ды министрад фёндон ба-
хаста, цёмёй Хъёбёлоты 
Зёирёйён раттой "Уё-
рёсейы сгуыхт дохтыр"-ы 
кадджын ном.

ГУГКАТЫ Жаннё

 Федералон программётё  

«Хъёууон ахуыргёнёг» – Цёгат Ирыстоны 

Куыд иннё уёрёсейаг регионты, афтё Цёгат 
Ирыстоны дёр дарддёр куыст цёуы нысанмёарёзт 
федералон программё «Хъёууон ахуыргёнёг»-ы 
уагёвёрдтё ёххёст кёныныл. Афтё, 2025 азы амынд 
программёйы фёлгёты республикёйы хъёууон скъо-
латы кусын райдайдзысты 10 ахуыргёнёджы.
Уый тыххёй йё телеграм-

каналы фыссы РЦИ-Аланийы 
Сёргълёууёг Сергей Ме-
няйло.

«Нысанмёарёзт феде-
ралон программё «Хъёу-
уон ахуыргёнёг»-ы фёрцы 

фёстаг азты нё хъёууон 
скъолаты кусын райдыдтой 
50 дёсны специалисты. 
Уыимё, программёйы ар-
хайыны фадат ис куыд 
фёлтёрдджын, афтё ёры-
гон ахуыргёнджытён дёр. 

Программёйы архайёг чи 
суа, уыцы специалистён 
зёрдёлхёнёны хуызы лё-
вёрд цёудзён иухаттон 
паддзахадон ёххуыс 1 ми-
луан сомы бёрцёй», – ба-
фиппайдта Цёгат Ирыстоны 
разамонёг.

2025 азы «Хъёууон 
ахуыргёнёг»-ы архайёг 
суёвыны фёдыл курдиёт-
тё ист цёудзысты 9 янва-
рёй 15 апрелы онг. Ахём 
фёндон чи равдиса, уыдоны 

регистраци скёнын хъёуы 
программёйы сёрмагонд 
сайты. 
Зындгонд куыд у, аф-

тёмёй республикё кусы 
ёндёр ахём федералон 
программётыл дёр, уы-
доны нымёцы – «Хъёуу-
он дохтыр» ёмё «Хъёууон 
фелсыр» дёр.

Нё уацхёссёг

 Сёрмагонд ёфсёддон операци  

Нё сахъгуырдтё
Нё уацхъуыды сёргондмё цы ныхёстё рахастам, уыдон 38-аз-

дзыд ХЪАИРТЫ Тимурён сты йё царды фёндагамонёг стъалытау. У 
хёстон афицер, ис ём егъау ёфсёддон фёлтёрддзинад. Архайдта 
Цёгат Кавказы терроризмы ныхмё операцийы, Гуырдзыстон ёрсабыр 
кёныны мадзёлтты, Сирийы.
Тимур суанг йе ’взонг азтёй 

фёстёмё бёллыди афицер суёвын-
мё, йё фыды бафёзмынмё. Астёук-
каг скъола каст фёуыны фёстё бацыд 
гуманитарон академимё. Бафыста 
контракт сгарёг ёфсёддон хаимё. 
22-аздзыдёй ссис рёстдзёвинты хи-
цён къорды разамонёг, кардёй хё-
цыны, стёй армёй ёндёр ёфсёддон 
быцёуты инструктор.
Службёйы рёстёг йё ёнёфёцуд-

гё ёгъдау, стыр бёрнондзинад йё 
дёлбар ёфсёддонты ёдасдзинадыл 
уыдысты йё кёстёр ёмбёлттён 
фёзминаг.

2008 азы августы Гуырдзыстон ёр-
сабыр кёныны рёстёг уым фёцис 
кёрёй-кёронмё. 2014 азы архайд-
та Луганскы, цёмёй бастдзинад 
куыстаид ёнёкъуыхцытёй. Уый фё-
стё араст Сиримё. Сыздёхт уырды-
гёй. 
Райдыдта сёрмагонд ёфсёд-

дон операци. Ёмё та Тимур ногёй 
ёрлёууыд хёстонты фыццёгты рён-
хъыты. Сёвёрдтой йё ротёйы хистё-
рёй. Уымё фылдёр хауынц, хёдза-

радон кёй хонынц, ахём фарстатё. 
Ёмё йём уый фаг нё фёкасти. Ра-
куырдта разамындёй, цёмёй йын 
бахёс кёной лёппутён хёдтулгёйы 
хёцён ёрмёг ласын. Фёстёдёр 
та Тимур афицеры цины разамынд 
дёттын райдыдта размёбырсёг ро-
тёйён, йё фёсномыг – «Руслан», 
афтёмёй. Знёгты акъоппытём-иу ба-
бырста йе ’мбёлтты разёй. «Хъуамё 
командёгёнёг уё разёй уа, кённод 
кёцёй базондзён, уым куыд у уавёр, 
цытё дзы цёуы?» – загъта-иу Тимур.
Иу ныббырсты рёстёг Хъаиры-фырт 

йе ’мбёлттимё знёгтёй асыгъдёг 
кодтой хъёды къох, райстой уацайрёг-
ты. Фёстёмё здёхгёйё сыл схёцыд 
ёмбёхст минё. Цыппарёй фёмард 
сты, ёртёйё та – цёфтё. Тимурён 
ныппырх сты йё къёхты  стджытё, 
фёцыдис дзы ёртё литры бёрц туг. 
Севастополы госпитёлы дохтыртё 
загътой, фёстиатгёнён кёй нал ис, 
цёф тынг схёф кодта, ёмё тёссаг у 
туг фехёлынён. Скодтой йын операци, 
айстой уёлфад.
Нё ныффыста ёппёт уыдётты тых-

хёй хиуёттём Тимур цасдёр рёстёг. 
Фёлё йё уёддёр базыдтой.
Мёскуыйы йын реабилитацийы 

фёстё сарёзтой протез. Йёхицён 
дзырд радта – хъуамё йё бинонтём, 
йё хёдзармё бацёуа ёнё лёдзгуы-
тёй, раздёр куыд уыди, афтё. Ёмё 
уый йё къухы бафтыди.
Хёдзары йём ёнхъёлмё кастысты 

йё цардёмбал Аленё ёмё хъёбул-
тё – ёртё фырты ёмё чызг, мад 
Лидё. Цалынмё Тимур фронты ар-
хайдта, уёдмё Лидё уыдис кёстёр-
тён сё сёйраг фёхёцёг ёмё ныфс.
Йё хёстон сгуыхтдзинёдты  тыххёй 

Тимур хорзёхджын ёрцыд Суворовы 
ёмё Жуковы майдантёй, ёртё хат-
ты – Лёгдзинады орденёй, майдан-
тё «Хёстон сгуыхтдзинёдты тыххёй» 
ёмё «Ирыстоны намысён»-ёй.
Тимуры хуызён сахъгуырдтёй сё-

рыстыр ёмё ныфсджын у Ирыстон. 
Не стырдёр бёллиц у, цёмёй сё 
лёгдзинёдтё, фидар удыхъёд, рай-
гуырён зёхмё уарзондзинад, сё ирд 
курдиёттё фылдёр ёвдисой хёсты 
ёгъатыр быдыры нё, фёлё сабыр 
царды.
Кёд та искуы скёнид ахём рёстёг 

дёр...

ХУАСДЗАУТЫ Алинё
(«15 регион»)

 Хатдзёгтё  

Сё куысты фёллёйттё
Ацы азы тыллёгёй хатдзёгтё скодтой республи-

кёйы Хъёууон хёдзарадон министрады.
Йё фёзуат 150 мин гек-

тары кёмён ахсы, уыцы бы-
дырты сёмбырд кодтой хор 
ёмё хоры хъёдуры куль-
турты 548,86 мин тоннёйы, 
уырдём бахёсгё сты 434,4 
мин тоннёйы уалдзыгёнд-
ты хортё. Министрады куыд 
зёгъынц, афтёмёй уыдон 
сты рагагъоммёйы бё-
рёггёнёнтё, фёстёдёр 
кёронбёттён хатдзёг-
тё рёгъмё рахёсдзён 
«Росстат»-ы управлени.

Ёрдзон уавёртё вазыг-
джын рауадысты, тыхджын 
дымгётё, их, мёры хусдзи-
над бахъыгдардтой фёззы-
гёнды ёмё уалдзыгёнды 
3,2 мин гектары. Уыдёт-
тё фёбёрёг сты нарт-
хоры, сояйы, ёхсынёны 
тыллёгыл. Фёлё уёддёр 
хъёууонхёдзарадон кус-
джытё ёрёмбырд кодтой 
дзёбёх тыллёг.
Хъёууон хёдзарады ми-

нистр Къусраты Алан куыд 

зёгъы, афтёмёй ёфснайд 
тыллёг республикёйы экс-
порт фёфылдёр кёнынён 
бар дётты. «Фёсарёнты 
стыр аргъ кёнынц ирон про-
дукцийён, йё хёрзхъёд-
дзинадён. Йё бон у ёндёр 
бёстёты хоримё ерыс кё-
нын. Экспортон фёндёгтё 
парахат кёнгёйё, бынёт-
тон продукциуадзджытё сё 
гёнёнтё фылдёр кёнынц, 
пайда кёнынц нырыккон 
технологитёй. Сё амалхъо-
мад хуыздёр ёнтысы», – 
зёгъы министр.
Уё зёрдыл уын лёу-

уын кёнём: республикёйы 
Хъёууон хёдзарады ми-
нистрад сёрёнёй архайы 
федералон проект «Агро-
промышленнон комплексы 
продукцийы экспорт»-ы. 
Ёмгуыстад фадат дётты 
размёвёрд хёстё ёххёст 
кёнынён, дунеон ёмвёза-
ды фыдыбёстаг аграриты 
ахстбынат фидардёр кёны-
нён.

Нё уацхёссёг

 Партион форум  

«Иугонд Уёрёсе»-йы съезд: 
хатдзёгтё ёмё нысантё

14 декабры Мёскуыйы йё куыст кодта по-
литикон парти «Иугонд Уёрёсе»-йы XXII-ём 
съезд. Цёгат Ирыстоны Сёргълёууёг, «Иугонд 
Уёрёсе»-йы регионалон хайады секретарь Сергей 
МЕНЯЙЛОЙЫ разамындёй съезды куысты архайдта нё 
республикёйы делегаци дёр. Ёмткёй райсгёйё, партион 
форумы архайджытё уыдысты 1 мин делегатёй фылдёр.

Съезды пленарон ём-
бырд байгом кодта Пре-
зидент Владимир Пу-
тин. Бёстёйы разамонёг 
йё раныхасы «Иугонд 
Уёрёсе»-йы ёппёт уёнг-
тё ёмё партийы фарс-
хёцджытён бузныг загъта, 
ёмбёстёгты сабыр ёмё 
нывыл царды сёраппонд 
ахадгё куыст кёй кё-
нынц, паддзахады ёдас-
дзинад ёмё хёдбардзи-
над хъахъхъёныны хъуыд-
дагмё стыр ёвёрён кёй 
хёссынц, уый тыххёй.

– Сёрмагонд ёфсёд-
дон операцийы фыццаг 
бонёй фёстёмё «Иу-
гонд Уёрёсе»-йы минё-

вёрттё уёхски-уёхск 
балёууыдысты хёстон-
ты фарсмё, ёппётвёр-
сыг ёххуыс сын кёнынц. 
«Иугонд Уёрёсе»-йы 
уёнгтё цёттё кёнынц, 
сёрмагонд ёфсёддон 
операцийы архайджытё 
ёмё сё бинонтён уё-
лёмхасён барадон ёмё 
социалон зёрдёдарён-
тё цёй фёрцы фёзыны, 
ахём ног закъонтё, – ба-
фиппайдта Президент.
Владимир Путины ны-

хасмё гёсгё, «Иугонд 
Уёрёсе», куыд ёцёг 
раздзог, афтё кусы, 
бёстёйы фёрныгдёр 
фидёнён бындур ёвёрд 

кём цёуы, уым: ёфсад 
ёмё флотимё, хъахъхъё-
нынадон комплексы куыст-
уётты фёллойгёнджыти-
мё, бёстёйы милуангай 
цёрджытимё гуманитарон 
ёмё ёндёр ёххуыстё 
ёрвитынц сёрмагонд опе-
рацийы тёлммё, ёмхъа-
рутёй кусынц нё иумёйаг 
уёлахизыл…
Дарддёр съезды ар-

хайджытё бёстон 
ёрдзырдтой ёмбырды 
боны фёткы фарстатыл: 
рагагъоммё хатдзёгтё 
скодтой азы бёрёггёнён-
тён, бахыгътой партийы 
«Адёмон программё»-
йы уагёвёрдтыл куысты 
фёстиуджытё, ивддзи-
нёдтё ёмё уёлёфтуан-
тё бахастой партийы ар-
хайды стратегимё…
Цёгат Ирыстоны де-

легацийы уыдысты Фе-
дерацийы Советы уёнг 
Виталий Назаренко, 

Паддзахадон Думёйы де-
путаттё Мёхъиты Зураб 
ёмё Таймазты Артур, 
РЦИ-Аланийы Парламенты 
Сёрдар Тускъаты Тайму-
раз, партийы регионалон 
хайады секретары фыццаг 
хёдивёг Едзойты Марат, 
Цёгат Ирыстоны Хицауады 
Сёрдары хёдивёг Атар-
ты Георги, сёрмагонд 
ёфсёддон операцийы 
архайджытё – Уёрёсейы 
Хъёбатыр Абайты Юри 
ёмё Дзёуджыхъёуы Ми-
нёвёртты ёмбырды депу-
тат Дзгойты Станислав, 
съездмё ёвзёрст делегат 
Вячеслав Хабитов ёмё 
«Иугонд Уёрёсе»-йы бы-
нёттон райдиан хайёдты 
федералон советы уёнг 
Хадзиты Тимур.  

КАЛМАНТЫ Аслан

Хъёдгёроны скъолайы англисаг ёвзаджы ахуыргёнёг Хъёдгёроны скъолайы англисаг ёвзаджы ахуыргёнёг ГУЦАТЫГУЦАТЫ Лорё  Лорё 
йё хъомылгёнинёгтимёйё хъомылгёнинёгтимё

 Ёнусты сёрты 

Нузалы аргъуан ёмё 
Ирландийы Галларус

Фыццаг бакастёй фёрёдийын ёмбёлы. Нё, 
Алагиры районы Нузалы аргъуан нёу. Уый, 
ёппёт дунейы хъуыстгонд чи у, Нузалёй 
цёгат-ныгуылёны ‘рдём, ёмраст фёндагыл 
цёугёйё, 4200 километры дарддёр – уыцы 
астёузаманы кувёндон Галларус Ирландийы, 
графство Керри ёрдёгсакъадах Динглы хус-
сар-ныгуылён атлантикон былгёрон. 
Кельтты культурёйы 

згъёлёнтё ма кём баз-
задысты, цы адём дзы 
цёры, уыдоны 67 процен-
ты ма сёхи мидёг дзур-
гёйё, гаэлаг ёвзагёй 
кём пайда кёнынц, ахём 
хёххон, дёрддзёф бынат. 
Ацы бынётты ма фенён 
ис ромайнаг стилы агъом-
мёйы архитектурон цырт-
дзёвёнтё.
Галларуссаг кувёндон 

у ёрдёгсакъадах Динглы 
ёппёты зындгонддёр 
культурон бынты объект-
тёй иу. Къорд фёлтё-
ры царды ацы бёстыхай 
хуыдтой, «ныры дугмё 
чи ‘рхёццё, Ирландийы 
уыцы зёронддёр аргъ-
уан», стёй ма «Ирлан-
дийы ёппёты зёронддёр 
агъуыстытёй ёнёхёлдёй 
чи баззад, уый».
Туристон маршрутты 

цыртдзёвён бёрёггонд 
у, куыд «Оратория Галла-
рус». Оратори – латинаг 
Oratorium-кувёндон, лат. 
Оrо – дзурын, курын. Ир-
ландийаг ёвзагёй «Галла-
рус» – «ёндёрбёстёгты 
бынаты аргъуан», ёмё йё 
бамбарён дёр ис, фён-
дёгтё ацы бынётты нау-
лёууёнмё кёй цёуынц, 
уымё гёсгё.
Фыццагдёр советон 

зонады ацы цыртдзё-
вёны тыххёй ныффыста 
Е.А.Мельникова йё куыст 
«Меч и лира. Англосаксон-
ское общество в истории и 
эпосе». М.,1987 азы. Уёхи 
зёрдё – уе ‘вдисён, ку-
вёндон йё архитектурё-
мё гёсгё Нузалы аргъуа-
ны халдих у.
Цыртдзёвёнтё наукё 

раргом кодта, зёгъын ём-
бёлы, уыцы-иу рёстёг. 
Гуырдзиаг географ пад-

дзахы фырт Вахушти Нуза-
лы аргъуаны тыххёй фыста 
1745 азы. Галларусы ора-
тори (кувёндон) та сбё-
рёг кодта Чарльз Смит 
1756 азы, куыд рагон чы-
рыстон аргъуан. 1970 азы 
археолог Питер Харбисон 
та йё рахуыдта XII ёнусы 
ромайнаг аргъуан (чысыл 
археологон иртасёнты 
фёрцы ницавёр артефакт-
тё ссардта, бёстыхай 
кёд, стёй цёй тыххёй 
арёзт ёрцыд, куыд дзы 
пайда кодтой, уый тых-

хёй). 1994 азы иртасёг йё 
цёстёнгас аивта, XII ёну-
сы аргъуан у, зёгъгё, уый 
тыххёй, ныр та афтё ён-
хъёл уыд, уый фёндаггон-
пилигримты аздон (при-
ют) кёй уыд. Абоны онг 
дёр иу хъуыдымё нёма 
‘рцыдысты иртасджытё, 
кёд арёзт уыди, цёмён, 

фёлё сё фылдёр ём-
вёнд сты, чырыстон ку-
вёндон кёй у, уый тых-
хёй. Цыртдзёвён лёууы, 
пилигримтё уаз бынёттё 
ёмё моладзандонтём цы 
историон фёндагыл цы-
дысты, уымё ‘ввахс.
Кувёндоны ёддаг ба-

каст, архитектурё ёмё 
йё конды хицёндзинёд-
тё (мёнг ёрдынцар), ны-
гуылёны ‘рдыгёй разуын-
ды дуары бахизён, чысыл 
рудзынг – скёсёны ‘рды-
гёй, амады техникё ёмё 

бирё ёндёртё тынг ём-
хуызон сты Нузалы цырт-
дзёвёнимё.
Дызёрдыггаг нёу, ис 

сём хицёндзинёдтё дёр 
– Нузалы аргъуаны ма ис 
дыууё рудзынджы, карниз, 
агъуысты мидёг, фрескё-
тёй декорацитё… Галла-
русы кувёндоны тыххёй 
фыццаг иртасёнты амынд 
уыди, йё къултё ёнё тад-
дагёй (раствор) амад кёй 
сты. Фёстёдёр сбёрёг 
кодтой, тыхджын атланти-
кон дымгёты аххосёй тад-
даг кёй ныппырх.
Наукон иртасёнтё ёнё-

кёрон сты. Ёппёт уыдёт-
тё хынцгёйё, сёвзёры 
хъуыдытё объектты иу-
хуызондзинады тыххёй, 
ома, уыцы-иу рёстёг кёй 
равзёрдысты, культурон 
код, архитектурон-арёз-
тадон техникётё ёма-
рён фёзуётты, иухуызон 
арёзтадон ёрмёджытё, 
тызмёг, карз ёрдзон уа-
вёртё… Цёмёй иртасён-
тё дарддёр арёзт цёуой, 
уый тыххёй цыртдзёвён-
ты цард адарддёр кёнын 
хъёуы ёнусты.
Галларусы кувёндон 

нём ёрхёццё, зёгъ-
ён ис, ёнёхъёнёй, ёр-
мёст цёгаты ‘рдыгёй 
йё цар бынмё ёрбырыд, 
ёмё йё рацарёзты куыс-
тыты рёстёг йё фыц-
цаг уагыл скодтой. Йё 
фалдзустём ын базыл-
дысты, ёмё агъуысты ар-
хитектурё ирдёй разынд, 
цыртдзёвён йё хуыз 
скалдта.
Нузалы аргъуан, махмё 

гёсгё, тёссагдёр уавё-
ры ис. Уымён ёмё тёккё 
фёндаггёрон ис, ёнцон 
бацёуён ём у. Аргъуаны 
уд сты XIV ёнусы фыццаг 
цыппёрёмхайы уникалон, 
ёмбал кёмён нёй, уыцы 
фрескётё. Ёппёт дунейы 
раз Нузалы табугёнинаг 
цыртдзёвён бахъахъхъё-
ныны тыххёй дзуапдёттёг  
та мах стём.

Ёрмёг 
бацёттё кодта 
ГАПБАТЫ Алетё

Ногазон «Щелкунчик»!
Махмё алцыдёр 
диссаг цёмён кёсы? 
Уымён ёмё ёппёт 
хъуыддёгтё баст сты 
мыздимё, пенсиимё.
Кёсын, ёмё, дам, Ва-

гановайы номыл Уырыссаг 
балеты академийы ректор, 
Уёрёсейы адёмон ар-
тист Николай Цискаридзе 
театртём билетты ёргъты 
тыххёй загъта йё фиппа-
инёгтё.
Ома, иуёй-иу билеты 

аргъ свёййы адёйма-
джы мызды бёрц. «Кёд-
дёриддёр театрмё би-
лет балхёнын зын уыд, 
фёлё хъуамё йё аргъ 
цёнгёт хиды аргъ ма уа. 
Ёз уыимё разы нё дён. 
Спектакльмё бацёуыны 
аргъ хъуамё адёймаджы 
мызды бёрц ма уа. Уым 
цыдёр ёнахъинон митё 
ёмбёхст сты», – зёгъы 
Николай Цискаридзе.
Театры зал хъуамё аф-

тид ма уа, фёлё адёммё 
ёхца фаг нёй. Уый – Мёс-
куыйы. Ныр та иннё ахём 
цау. Стыр театры, ногазон 
балет «Щелкунчик»-мё 
цыппар билеты ауёй код-
той 1 милуан ёмё 255 мин 
сомёй. Балет уыдзён 28 
декабры, 19 сахатыл. Би-
леттё рахастой уёйкёны-
ны фёзмё.
Айразмё, нёхимё цёу-

гёйё, амбёлдтён мё ра-
гон зонгёйыл, ныхас ны-
хасы фёстё… Радзырдта 
мын, мё сыхёгтё, дам, 
мё хуыдтой Дзёуджы-
хъёуы, Вахтанговы хё-
дзар-музейы цавёрдёр 
спектакльмё. Фёрсгё 
дёр нал акодтон, цы хуый-

ны, зёгъгё. Аргъ мын куы 
загъта, уёд мё уый дёр 
айрох. Билеты аргъ код-
та 10 мин сомы. Махёй 
кёмё ис 10 мин уёлдай 
сомтё ёмё ахём спек-
такльтём цёуём?
Кёмёдёр, дам, уыд 

ёмё йё фыды фыдён 
дёр дугъ уагъта. Уый та 
уын ногазон «Щелкунчик»!

 Зёгъын уын ёргомёй 

Рёстёгён фёстёмё 
разилён куы уаид…

Хаттёй-хатт адёймаг центрон телеуынына-
ды каналты Цёгат Ирыстоны тыххёй равдыс-
тытём фёкомкоммё вёййы. Ноджы ма сарёх 
сты хойраг кёныны дёснытё. Уыдон зилынц 
фёсарёнты, бёстёйы регионты, фёнды сё ба-
зонын ацы кёнё иннё хёринаг бынаты куыд 
цёттё кёнынц, уыдёттё.
Афтёмёй айразмё 

кёсын ёмё уёрёсе-
йаг телеканалы журналист  
ёрцыд Ирыстонмё, бабё-
рёг кодта Бирёгъзёнджы 
хъёу. Уым хёринаггёнёг 
ёрыгон лёппу фембёлд 
йемё, радзырдта йын ёп-
пёт хабёрттё. Ноджы ма 
лёппу хёрзаудён архайд 
дёр кёны. Уёд дёр цёт-
тё кодта хёринаг сывёл-
лёттён.
Бахуыдта уазёджы, кёр-

ты цы бандёттё, стъолтё 
уыд, уыдоны цурмё. Кё-
сын, ёмё дзы бадынц-иу 
аст-фараст-дёсаздзыд, чи 
зоны, ноджы хистёрдёр 
лёппутё. Куыд бамбарын 
кодта, афтёмёй сты би-
рёсывёллонджын фёкё-
синаг бинонтёй. Уазёг 
сё ёрбаййёфта къамёй 
хъазгёйё…
Тынг бадис кодтон, уа-

зёг ёрбацыд, сё иу дёр 
йё бынатёй нё фезмё-
лыд, ёрбацёуёгён салам 
нё ратта. Сё къамтёй 
хъазт дёр нё баурёд-
той. Исчи зёгъдзён, уым 
диссагёй цы ис, зёгъгё. 
Фёлё цёуылнё у диссаг? 
Абон сё бынёттёй нё 
сызмёлыдысты, райсом 
ацёргё адёймаджы не 
‘рхъуыды кёндзысты…
Уыдонёй нё цёстыты 

цур мёнг ирёттё уайы, 
мах та дзурём кад ёмё 
намысыл. Цымё нё ём-
баргё бакёндзысты? Ома, 
иронау дзурынёй сём 
зёрдё не ‘хсайы. Сыгъдёг 
уырыссагау дзурёг ирон 
сывёллёттё…Зёрдыл 
лёууы, мё мад Мсойты 
Рая мын дзырдта, кёддёр 
йё фыд Мсойты Гадзе йё 
бёхыл ёрбахызт Црауы 
доны сёрты. Уымё хёс-
тёг уыд дзёбёх бёлёс-
ты стыр къох, ныр дёр 
ма уым ис. Цёмёдёр йё 
зёрдё фехсайдта, ёрхызт 
бёхёй, бацыд къохмё, 
кёсы ёмё сыхы лёппутё 
сусёгёй къамёй хъазынц. 
Гадзе йё ехс систа ёмё 
сыл нёмынмё балёууыд. 
Лёппутё, сё аххос ём-
баргёйё, ёнёсдзургёйё 
лёууыдысты, стёй уёд 
февнёлдтой лидзынмё.
Абон хуымётджы никё-

мё сдзурдзынё, мадёй-

фыдёй рагёпп ласдзысты, 
куыд уёндыс мё лёппу-
мё, мё чызгмё дзурын, 
нёмыны кой мём нёй. 
Фёлё уёд ёмбёрстой, 
къамёй хъазыны хорзёй 
ницы ис, ёфхёрды ны-
сан зыдтой. Ныртёккё нё 
хистёртё – нёлгоймагёй 
– сылгоймагёй ёнёсцу-
хёй дзурынц ирон ёгъ-
дауы, ёфсармы тыххёй. 
Ёрбацёуёгён сыстын 
кёй хъёуы, уый хъуамё 
сывёллон ма ‘мбара?
Ам бирё тыхстаг фарс-

татё сёмбырд, куыдёй 
сё ис райхалён, стёй 
кёмё хауынц? Дё сывёл-
лон иронау дзёбёх дзу-
рёд, ёмё дын дзы ёваст 
рёвдауёндон мёнг ирон 
ацаразёд. Уый тыххёй иу 
ёцёг ирон лёг тёрхон-
донмё цёуылнё бадёт-
ты йё хъаст, цёуылнё 
бацагуры юридикон раст 
дзуапп. Фёлтау дёргъвё-
тин ныхёстё кёндзыстём 
ёгъдау, ёфсармы тыххёй. 
Мёнг иронёй фёстёмё 
ёцёг ирон никуыуал ра-
уайдзён. Уый нё алчидёр 
ёмбары, хъусёй дёр уы-
мён лёууём.
Кёсын айразмё нё на-

цион телеуынынадмё, 

бадынц ахуыргонд, ны-
мад дыууё нёлгоймаджы, 
дзурынц уырыссагау ирон 
адёмы тыхстагдёр фарс-
татыл, уартё райдыдтой 
рагзамантёй ёмё нырмё 
ёрхёццё сты: «Я думаю, 
я полагаю, мое мнение 
по этому поводу, по дру-

гому поводу» ёмё афтё 
дарддёр. Уыдон та – нё 
ахуыргёндтё,  ирёттё, 
фёлё сё хъуыдытё дзё-
бёх, парахатёй, сыгъдёг 
ирон ёвзагыл радзурой, 
уый сё бон нёу. Уымён 
ёмё ирёттё кёй сты, 
уый  ёрёджиау базыдтой. 
Ёндёр ёй куыд хъуамё 
схонон?
Дёлё ма нё сыхёгтём 

акёсём, цавёр цёцёй-
наг, мёхъёлон, дагестай-
наг, кёсгон, хъёрёсе-
йаг, балхъайраг, черкесаг 
ахуыргонд нё зондзён 
йё мадёлон ёвзаг? Чи 
‘рхёсдзён уый йё сёр-
мё? Мах та йё хёссём! 
Кёд, мыййаг, ирёттё ин-
нётёй ахуыргонддёр сты, 
кём арёмыгътам, кём 
фесгуыхтыстём, уагёры?! 
Цёимё баст у уёддёр не 
‘гуыдзёгдзинад, алцыдёр 
ёнёсдзургёйё цёмён 
ныхъуырём?! Нёхёдёг 
аныхъуырдтам нё мадё-
лон ёвзаг, нёхёдёг!
Кёддёр, Радиойы хё-

дзары кусгёйё, интервью 
истон медицинон институ-
ты ректор Сёлбиты Хъа-
зыбегёй. Нё ныхас кё-
ронмё куы ёрхёццё, уёд 
ёй бафарстон, студенттён 

– ирыстойнёгтён, ёндёр 
адёмыхёттыты минё-
вёрттён, ёппынфёстаг, 
ирон ёвзаджы сёйрагдёр 
ныхёстё цёуылнё амо-
нут, зёгъгё. Мёхёдёг 
раздёр медицинон хойё 
куыстон рынчындоны, 
ацёргё рынчыны уырыс-

сагау цёмён хъуамё 
фёрса дохтыр…
Бамбёрста мын мё 

хъуыды ректор, раст дё, 
зёгъгё, дёр бакодта. 
Ахъуыды кёндзыс-
тём, фёлё, дам, ис, ца-
вёрдёр тыхстаг фарста-
тё… Цёуылнё хъуамё 
зона мадёлон ёвзаг дох-
тыр, рынчын къуыхцытё 
кёнгёйё хъуамё уырыс-
сагау тыхдзуаппытё цё-
мён дётта? Цёуылнё йын 
ис йё рыстыты тыххёй 
иронау радзурыны бар. 
Махёй ма уё худинагдёр 
адём хъёуы?!
Ныфс асётты, ёппёт 

уыцы хабёрттё уынгёйё. 
Уыимё, нё бон дёр 
ницы у, нёдёр «Аланты 
Ныхас», нёдёр нё раз-
амынд истытё сараздзы-
сты, базмёлдзысты? Нё 
раздёры разамындёй 
ёрмёстдёр Битарты 
Вячеславы хъуыддёг-
тёй баззадтён разыйё. 
Йё бавнёлд бёрёг уыд. 
Фёлё сёйраг тыхстдзи-
над аиуварс кёнын никё-
мёнуал бантысдзён. Фёс-
тёмё ма рёстёгён куыд 
ис разилён, ныры ирёт-
тёй ма ёцёг ирёттё чи 
сараздзён… Хъыгагён.

Ёрмёджытё 
ныффыста

БУТАТЫ Эльзё

 Бёрёгбон 

Бетъырбухы байгом равдыст 
«Радость Рождества»

Мёздёджы Сывёллётты аивадон скъолайы хъо-
мылгёнинёгты куыстыты равдыст байгом Бетъырбухы 
Свято-Троицкий Александр Невскийы лаврёйы монон-
рухстауёг центр «Святодуховский»-ы. Баст у чыры-
стон дины темёйыл куыстытимё. Цёуы фыццаг хатт, 
ахёсдзён январы ёмбисмё. Равдыст зынгё цау у канд 
мёздёггёгты нё, фёлё республикёйы культурон 
царды дёр.
Цыппурсы темё хуымё-

тёджы нё равзёрстой йё 
саразджытё, адём ёй зо-
нынц ёмё уарзынц, уёрёх 
ёй бёрёг кёнынц бинонты 
'хсён. Ног фёлтёры аива-
дон ахуырад ёмё монон 
хъомыладён егъау нысаниу-
ёг ис нырыккон царды, фё-
сивёды кёны разёнгард-
дёр, рёзынц хёрзёгъдау 
ёмё патриоттёй. Равдыст 
байгом кадджын уавёры, 
архайдтой дзы Бетъырбух 
ёмё Мёздёджы дины 
кусджытё – епископ Крон-
штатский Вениамин ёмё 
Мёздёджы аргъуанты зыл-
ды протоиерей Артемий 
Понамаренко. Мёздёджы 
районы администрацийы 
сёргълёууёг Гутнаты 
Геннадийы номёй равдыст 
саразджытё ёмё йё ар-
хайджытён раарфё кодта 
районы культурёйы фарс-

таты фёдыл хайады хицау 
Юлия Потоцкая:

– Арфё кёнын, абон ам 
цы егъау бёрёгбон байгом, 
уый саразджытён. Нё аи-
вадон скъола у рагондёр-
тёй иу, ёнусы 'рдёгёй 
дзы фылдёр ахуыргёнджы-
тё архайынц сё хъомылгё-
нинёгты ёрдзёй лёвёрд 
курдиат гом кёнын, фадат 
сын дёттынц аивады бёр-
зёндтём схизынён, – аи-
вёдты скъолайы истори 
ёмё царды тыххёй рав-
дысты архайджыты базонгё 
кодта хайады хицау, лёва-
рён ёрбаласта Мёздё-
джы тыххёй чингуытё ёмё 
зёрдылдарён лёвёрттё. 
Сё хъомылгёнинёгтёй 
иу – Уёрёсейы Нывгён-
джыты цёдисы уёнг, цёга-
таг столицёйы хъуыстгонд 
нывгёнёг ёмё аивадирта-
сёг Анатолий Анненков. 

Равдыст саразыны фёндон 
дёр уый бахаста, йё сара-
зын дёр ын бантыст. Ацы 
бонты цёгатаг столицёйы 
ис, Мёздёджы Сывёллёт-
ты аивадон скъола ёмцег 
кёимё кёны, уыцы Стъа-
раполы крайы станицё Кур-
скаяйы Сывёллётты аива-
дон скъолайы ахуыргёнёг 
Маринё Цопарь. Стыр 
аргъ скодта сывёллёт-
ты нывтён, бафиппайдта, 
бёрзонд ёмвёзадыл фыст 
кёй сты, уый.
Сывёллётты куыстытё 

йё зёрдёмё арф айс-
та Бетъырбухы епархийы 
викарий Вениамин дёр. 
Аргъуаны цур центры арёх 
фёцёуынц зындгонд ныв-
гёнджыты равдыстытё, 
ныр дзы фыццаг хатт бай-
гом сывёллётты куыстыты 
равдыст. Ёдзух ёнёвдё-
лон викарий ссардта рёс-
тёг равдысты архайынмё 
ёмё разыйё баззад ёры-
гон мёздёггаг нывгёнджы-
ты сфёлдыстадёй.

– Иунёг хатт уыдтён 
Мёздёджы, фёлё мын, 
хъыгагён, аивадон скъола 
бабёрёг кёнын нё бан-
тыст. Зёрдёйён ёхцон-
дзинад хёссынц сывёллёт-

ты конд цымыдисаг нывтё. 
Арёх нём вёййынц рав-
дыстытё, ацы хатт дзы сы-
вёллётты нывтё кёй ра-
вёрдтой, уый уёлдай ёх-
сызгон у, – бафиппайдта 
епископ.
Йё фёндонмё гёсгё, 

фидёны дёр цёгатирыс-
тойнаг сывёллётты нывты 
равдыстытё арёзт цёу-
дзысты. Хёстёгдёр рав-
дыст нысан кёнынц, мёз-
дёггаг Мады-Майрёмы 
дзуары нывты республи-
кон конкурсмё Ирыстоны 
алы рёттёй цы куыстытё 
‘рбарвыстой, уыдоны, уый 
фёстё та Александр Нев-
скийы номыл республикон 
конкурсы нывты равдысты-
тё саразын. Чи байгом, 
уыцы равдыст та цёудзён 
Цыппурс ёмё Ног азы бё-
рёгбёттё, ахёсдзён янва-
ры ёмбисмё. Бёрёгбётты 
архайдзысты горёты цёр-
джытё, стёй йё уазджы-
тё. Равдыст фенын ёмё 
сывёллётты куысты-
тён аргъ скёнынён сын 
уыдзён фадат.

ХУЫБИАТЫ Ларисё,
къам систа Юлия 

ПОТОЦКАЯ

РЕКЛАМЁ, ХЪУСЫНГЁНИНЁГТЁ

 Спортивон фидиуёг 

 Хъомылад 

Царды уёрёх фёндагмё хонёг
Скъолаты цард ныр-

тёккё ахём уавёры 
ис, ёмё бонёй-бонмё 
ахуыр ёмё хъомылады 
фарстаты цёуы бирё 
ивддзинёдтё. Уыдон-
мё ногдзинад бахёс-
сын, ахуыргёнджытё 
ёмё хъомылгёнджытён 
сё фарсмё балёууын у 
хорздзинады нысан.
Ахём хъёппёрис та рав-

дыста Цёгат Кавказы рес-
публикёты зындгонд ёхсё-
надон архайёг ёмё меценат 
Лалыты Лев. Уый йёхимё 
хёсён райста Комсомоль-
скы хъёуы астёуккаг скъо-
лайы фыццёгём къласы 
ахуырдзаутё ёмё сё ный-
йарджытён ёххуыс кёнын, 
цёмёй сё ахуыры рёстёг 
дзаг уа алыхуызон хъёл-
дзёг ёмё цымыдисаг ма-
дзёлттёй.
Ацы хъуыды Лалыйы-

фыртмё фёзынди, Хетёгка-
ты Къостайы райгуырды 165 
азы бон ирон адёмы уарзон 
хъёбулён ацы хъёуы цырт-
дзёвён куы гом кодтой, 
уёд. Цы йё сусёг кё-
нём, ирон литературёйы 
бындурёвёрёджы бюст 
дёр сын Левы лёвар у. 
Йё уыцы хъёппёрисы йё 
фарсмё балёууыдысты 
Ёппётдунеон ёхсёнадон 
змёлд «Аланты Ныхас»-ы 
Кировы районы хайады 
уынаффёдоны сёрдар 
Къубалты Солтан 
ёмё районы вете-
ранты советы сёрдар 
Бедойты Феликс.

— Нё фыццаг фембёл-
ды скъоладзаутё ёмё сё 
ахуыргёнёг Чшиаты Ни-
нёимё бёлвырд ёрныхас 
кодтам ёмцегады ёууёл-
тыл. Немё сразы сты скъо-
лайы ёмё хъёуы разамон-
джытё Къобесты Маринё 
ёмё Аулохты Валери дёр, 
– зёгъы Лалыты Лев.
Ёрёджы уыдис дыккаг 

фембёлд. Уым Лалыйы-
фыртимё архайдтой Къу-
балты Солтан, Бедойты Фе-
ликс ёмё ЁЁЗ «Аланты 
Ныхас»-ы районы хайады 
бёрнон нымёрдар Хабёты 
Батмырзё. Ёгасцуай сын 
загътой Къобесты Маринё, 

Аулохты Валери ёмё скъо-
лайы ахуыргёнджытё.

— Левёйён Ирыстоны 
алы кёрётты дёр йё фё-
зынд адёмён хёссы цин-
дзинад. Цал ёмё цал сты 
йё хорздзинёдтё нё адё-
мён! Ныр та йе ‘ргом аздёх-
та рёзгё фёлтёры хъо-
мыладмё. Ацы кълас ын у 
ёртыккаг. Иннётё сты Хус-
сар Иры ёмё Горётгёрон 
районы Октябрыхъёуы скъо-
лайы. Ёмцегад сыл райс-
та иу бон кёнё иу аз нё 
— скъола каст фёуыны онг 
сём дардзён йё цёст, 
ахуыры хуыздёр ёнтыст-
дзинёдтё, уёлдайдёр 

ирон ёвзаджы, йё къухы 
кёмён ёфта, уыцы скъо-
ладзаутё исдзысты ёрвыл-
мёй стипенди, – загъта Къу-
балты Солтан.
Лалыйы-фырты хъуы-

дымё гёсгё, чызджытё 
ёмё лёппутён уый уы-
дзён сё зонд ёмё хъа-
руйё бакуыст фыццаг ёхца, 
сё ныййарджытё та сын сё 
ёмбырд кёндзысты ахуыры 
кёронмё.

— Комсомольскы астё-
уккаг скъолайы фыццёгём 
кълас абонёй фёстёмё 
хёсдзён Уёрёсейы Пре-
зидент Владимир Путины 
ном, — загъта Лев ёмё алы 

ахуырдзауы риуыл дёр ба-
кодта нё бёстёйы разамо-
нёджы чысыл къам. Къубал-
ты Солтан та ёртё хуыздёр 
скъоладзауён ратта фёйнё 
къонверты ёхцаимё.
Хъёуы ёмё скъолайы 

разамонджытё Къобесты 
Маринё ёмё Аулохты Ва-
лери раарфё кодтой сё 
кадджын уазджытён, загъ-
той, хистёрты фарнёй
кёстёртё кёй рёздзысты 
амондджынёй.

КЪУБАЛТЫ Аркади
Авторы ист къам

РЕСПУБЛИКЁ ЦЁГАТ ИРЫСТОН-АЛАНИЙЫ ПАДДЗАХАДОН ИСБОНАД
 ЁМЁ ЗЁХХЫ АХАСТДЗИНЁДТЫ МИНИСТРАД

Б А Р Д З Ы Р Д
       _________________________________

МИНИСТЕРСТВО ГОСУДАРСТВЕННОГО ИМУЩЕСТВА И ЗЕМЕЛЬНЫХ ОТНОШЕНИЙ
РЕСПУБЛИКИ СЕВЕРНАЯ  ОСЕТИЯ-АЛАНИЯ

Р А С П О Р Я Ж Е Н И Е
10 декабря 2024 г.                                                                                    № 784

г. Владикавказ 

О внесении изменений в распоряжение Министерства государственного имущества и зе-
мельных отношений Республики Северная Осетия-Алания от 1 апреля 2016 года № 87 «Об 
утверждении перечня государственного имущества Республики Северная Осетия-Алания, 
свободного от прав третьих лиц (за исключением имущественных прав субъектов малого 
и среднего предпринимательства), предназначенного для передачи во владение и (или) 
пользование субъектам малого и среднего предпринимательства»

В соответствии с частью 4 статьи 18 Федерального закона от 24 июля 
2007 г. № 209-ФЗ «О развитии малого и среднего предпринимательства в Российской Феде-

рации», постановлением Правительства Республики Северная Осетия-Алания от 23 января 2018 г. 
№ 12 «Об утверждении Порядка формирования, ведения и обязательного опубликования перечня 
государственного имущества Республики Северная Осетия-Алания, предусмотренного частью 4 ста-
тьи 18 Федерального закона «О развитии малого и среднего предпринимательства в Российской 
Федерации»:

1. Внести изменения в распоряжение Министерства государственного имущества и земельных от-
ношений Республики Северная Осетия-Алания от 

01 апреля 2016 года № 87 «Об утверждении перечня государственного имущества Республики 
Северная Осетия-Алания, свободного от прав третьих лиц (за исключением имущественных прав 
субъектов малого и среднего предпринимательства), предназначенного для передачи во владение 
и (или) пользование субъектам малого и среднего предпринимательства» согласно приложению к 
настоящему распоряжению.

2. Отделу организационной работы и информационной политики обеспечить опубликование изме-
нений, предусмотренных пунктом 1 настоящего распоряжения, в средствах массовой информации, 
а также на официальном сайте Министерства государственного имущества и земельных отношений 
Республики Северная Осетия-Алания в сети Интернет.

3.  Контроль за исполнением настоящего распоряжения оставляю за собой.

 Министр                               Р. Тедеев

Приложение 
к распоряжению Министерства 

государственного имущества и земельных 
отношений РСО-Алания

от 10 декабря 2024 г. № 784

Изменения в распоряжение Министерства государственного имущества 
и земельных отношений Республики Северная Осетия-Алания от 1 апреля 2016 года 

№ 87 «Об утверждении перечня государственного имущества 
Республики Северная Осетия-Алания, свободного от прав третьих лиц 
(за исключением имущественных прав субъектов малого и среднего 

предпринимательства), предназначенного для передачи во владение и (или) 
пользование субъектам малого и среднего предпринимательства»

Внести в Перечень государственного имущества Республики Северная Осетия-Алания, предусмо-
тренный частью 4 статьи 18 Федерального закона «О развитии малого и среднего предприниматель-
ства в Российской Федерации», утвержденный Распоряжением, следующие изменения:

1) дополнить пунктом 99 следующего содержания:     

№
п/п

Правообладатель
(обременение)

<1>

Наименование 
имущества                    

<2>

Адрес 
(местоположение)            

<3>

Общая 
площадь 
(кв. м)
<4>

Назначение              
<5>

Кадастровый 
номер 
<6>

99 Республика 
Северная 

Осетия-Алания

Помещения 
№ 65, № 67, 
№ 71, №72, 
№ 73, № 74, 
№74 а, № 75, 
№ 76, № 77, 
№ 78-79, № 
80, № 81, № 
83а, № 84

РСО-Алания,
г. Владикавказ, 
ул. Интернацио-
нальная/Чкалова/ 
пер. Н. Зубковой, 

д. 22/41/1

315,0 Нежилое 15:09:
0103017:

367

Фембёлды архайджытёФембёлды архайджытё

Беслёны Спортивон-дзёбёхгёнён комплексы 13-
14 декабры 28-ём хатт цыдысты Уёрёсейы сгуыхт 
тренертё ДЗЁГЪОЙТЫ Рамазан ёмё НАНИТЫ 
Оледжы номарён гом республикон турниры ерыстё 
уёгъдибар хъёбысхёстёй.

15-16 азы кёуыл цёуы, 
ахём 246 богалы цы еры-
сты архайдтой, уыдон рауа-
дысты тынг зёрдёмё-
дзёугё.
Ёрыгёттё цы дёс уёзы 

хёцыдысты, уыдонёй уёл-
дай ма турниры сё сёрён-
дзинад ёвдыстой 12-14-аз-
дзыд ёвзонг богёлттё, 
ерыс кодтой 35, 38 ёмё   
41 кг онг ёртё уёзы. Уыдон 
сёхимё ёркёсын кодтой 
сё уёлахизмё тырнын-
дзинадёй. Ёдёрсгёйё ар-
хайдтой, ёмё, кёд ёнёрё-
дыд нё уыдысты, уёддёр 
спортуарзджыты зёрдётё 
рухс кодтой.
Ёппёты рогдёр уёзы (35 

кг онг) фыццаг бынат рам-
былдта тренер Хуыбецты 
Хетёджы хъомылгёнинаг 
Джиголаты Давид (Андиа-
ты Сосланы номыл скъола). 
38 кг онг уёзы уёлахиздзау 
ссис Беслёны  спортивон 
скъолайы хъомылгёнинаг 
Плиты Хетёг (тренертё 
– Ёрчъегкаты Тотрадз 
ёмё Георги, Дудайты 

Эльбрус). Хуыбецты Хетё-
джы дыккаг хъомылгёнинаг 
Зыгъуытаты Руслан фыц-
цаг бынат бацахста, 41 кг 
онг уёзы хёцгёйё.
Цымыдисаг рауадысты 

15-16-аздзыд богёлтты 
ерыстё. Алы уёзы дёр 
фыццаг бынат бацахсыныл 
цыдысты хъазуатон тохтё. 
Лёппутё сё кармё гёсгё 
равдыстой хорз техникон 
цёттёдзинад ёмё уёла-
хизмё тырнынад. Ерысты 
нё уыд ёнёнхъёлёджы  
фёзындтё дёр. Къорд хат-
ты афтё рауад, ёмё-иу, 
уёлахизмё хёстёг чи уыд, 
уыцы богал ёнёнхъёлёджы 
састы бынаты баззад. Ахём 
дёнцёг ёрхёссён ис 51 
кг онг уёзы кёронбёттёны 
фембёлдёй. Фыццаг бынат 
рамбулыныл тохы бацыдыс-
ты РЦИ-Аланийы республи-
кон спортивон скъолайы 
хъомылгёнинаг Цёрикъа-
ты Амур ёмё Хуссар Ирыс-
тоны минёвар Санахъоты 
Ален. Сё фембёлды фыц-

цаг размё рацыд Цёри-
къаты Амур 2:0 хыгъди-
мё, фёлё йё хёдфёстё 
Санахъоты Ален йё ар-
хайд фёцырддёр кодта 
ёмё размё рацыд 4:2-йё. 
Уый фёстё та хыгъд ссис 
4:4, фёлё Ален фёдфёдыл 
рамбылдта цыппар баллы, 
ёмё ма фембёлды кёрон-
мё цы 10 секунды баззад, 
уый онг разёй цыди 8:4 
хыгъдёй. Фембёлдмё кёс-
джытё рагацау уёлахиздза-
уыл банымадтой Санахъоты 
Алены, фёлё цёсты фё-
ныкъуылдмё ёвиппайды 
Амурён бантыст, 4 баллы 
кёмён дёттынц тёрхон-
гёнджытё, ахём ёппёрст 
акёнын. Хыгъд ссис 8:8, 
ёмё ерысты фёткмё гёс-
гё уёлахиз лёвёрд ёрцыд 
Цёрикъаты Амурён.
Ахём цымыдисаг фем-

бёлдтытёй сфидауынц 
ерыстё, ёмё та ацы хатт 
дёр спортуарзджытён, цё-
уыл бацин кёной, уый гыц-
цыл нё уыд.
Турниры ёрыгётты ’хсён 

фыццаг бынёттё бацахс-
той: 45 кг – Бёгъиаты 
Георги (Алагиры район, 
тренер – Дзодзыккаты 
Владимир), 48 кг – Тот-
раты Азёмёт (Андиаты 

Сосланы номыл скъола, тре-
нер Хуыгаты Эльбрус), 51 
кг – Цёрикъаты Амур (РСС, 
Хъоцыты Витали), 55 кг 
– Гергиты Тимур (РСС, 
Дриаты Сослан), 60 кг – 
Дзаттиаты Альберт (Анди-
аты Сосланы номыл скъола, 
тренертё Санаты Георги, 
Хъёцмёзты Ренат), 65 кг 
– Дзукъаты Давид (хъё-
бысхёсты клуб «Алантё», 
Хъалёгаты Олег, Исахъ-
ты Георги), 71 кг – Хуыга-
ты Руслан (Андиаты Сосла-
ны номыл скъола, Наниты 
Зураб ёмё Ёлборты Рус-
лан), 80 кг – Тыджыты 
Алан (Болгари, РСС, Хъоцы-
ты Витали), 92 кг – Дзебы-
саты Давид (хъёбысхёсты 
клуб «Алантё», Хъалёгаты 
Олег, Исахъты Георги), 110 
кг – Гёлёбуты Хетёг (Ан-
диаты Сосланы номыл скъо-
ла, Олисаты Дзамболат).
Уёлахиздзаутё ёмё при-

зон бынёттё бацахсджытё 
хорзёхджын систы кубок-
тё, майдантё, дипломтё 
ёмё ёхцайы лёвёрттёй. 
Рахизфарсы районы бо-
гёлттёй фесгуыхджытён 
йёхи номёй сёрмагонд 
ёхцайы лёвёрттё ёрбар-
выста Олимпиаг хъёзтыты 
уёлахиздзау, дунейы ёртё 

хатты чемпион Сидахъаты 
Зауырбег.
Дзёгъойты мыггаджы но-

мёй сёрмагонд лёвёрт-
тёй хорзёхджын систы, 
ерыстём ёвёрён чи ба-
хаста, уыцы тёрхонгёнджы-
тё, тренертё ёмё цалдёр 
богалы.
Ерысты сарёзтыл куыд 

алы хатт, афтё та ныр дёр 
зёрдиагёй бацархайдта 
Рахизфарсы районы сёргъ-
лёууёг Фрайты Сослан йе 
’мкусджытимё, Спортивон-
дзёбёхгёнён комплексы 
кусджытё, сё сёргъы – 
Гуытъиаты Вячеслав, аф-
тёмёй, Дзёгъойтё ёмё 
Наниты мыггёгты минё-
вёрттё. Дзёгъойты Ра-
мазаны ёфсымёр Виктор 
зёрдёбын арфё ракодта 
турниры архайджытё ёмё 
сё саразджытён.
Европёйы раздёры чем-

пион, Уёрёсейы дыууё 
хатты чемпион, абон та – 
Рахизфарсы районы сёргъ-
лёууёг Фрайты Сослан 
йёхёдёг уыд Дзёгъойты  
Рамазаны хъомылгёнинаг 
ёмё уый тыххёй зёгъы: 
«Куыд ис рох кёнён дё 
ахуыргёнёджы узёлд. Ра-
мазан кёд махёй бирё 
хистёр нё уыд, уёддёр 
ныл уыд, ныййарёгау, узё-
лёг. Тренеры курдиатёй 
хуыцауёй хорзёхджын кёй 
уыд, ууыл дзурёг сты, йё 
цыбыр царды йын цы бан-
тыст хорзёй саразын, уы-
дон. Уёдё Наниты Олеги-
мё та не ‘хсён уыд иунёг 
аз, ёмё мын уый дёр 
цардёй афтё раджы кёй 
фёхъуыди, уый абон дёр 
зёрдё агайы. Стыр бузныг 
зёгъём, ацы хатт дёр та 
турниры сарёзтыл зёрди-
агёй чи бацархайдта, уыцы 
адёймёгтён. Уёлдай ар-
фёйы аккаг сты Дзёгъойты 
ёмё Наниты мыггёгты ми-
нёвёрттё, тёрхонгёнджы-
тё, сё сёргъы – Уёрёсейы 
сгуыхт тренер, педагогон 
наукёты кандидат Багаты 
Вячеслав, афтёмёй, спор-
тивон комплексы кусджытё, 
медицинон кусджытё. Тур-
нир хъуамё кёдфёндыдёр 
пайдайы хос уа нё рёз-
гё фёлтёрён, ёмё ууыл 
кусдзыстём фидёны дёр».

БАСКАТЫ Уырызмёг

Хъёбысхёст

Ссардтой та сын ерыстёй сё нёмттё

 Конкурс 

«Булёмёргъ»-ы зёлланг зарёг

Хетёгкаты Къостайы райгуырды 165 азы кадён Уё-
рёсейы Федерацийы Хуссар Ирыстоны минёварады 
кадджын уавёры 8-ём хатт раттой Дунеон литерату-
рон преми «Булёмёргъ».

Ацы конкурс стыр бынат 
бацахста канд Хуссар Ирыс-
тоны нё, фёлё ёппёт Уё-
рёсейы литературон царды. 
Уый ёххуыс кёны рёзгё 
фёлтёрён се сфёлдыста-
ды, разёнгарддёрёй ахуыр 
кёнынц сё мадёлон ёвзаг 
ёмё литературё. Конкурсы 
фёрцы ёвзонг ирыстой-
наг фысджытё ёмё поэт-
ты уацмыстё дунейы рухс 
фенынц Уёрёсейы Феде-
рацийы литературон альма-
нахты, семё зонгё кёнынц 
нё бёстёйы иннё регион-
ты чиныгкёсджытё дёр. 
Уыцы хъуыддаджы ахадгё 
куыст кёны Уёрёсейы Фе-
дерацийы Хуссар Ирыстоны 
Республикёйы Ёххёстбар-
джын минёвар Гасситы 
Знауыр.
Минёварады мадзалы 

архайджытё ёмё уазджы-
тём арфёйы фыстёджытё 
ёрвыстой Хуссар Ирыстоны 

Республикёйы Президент 
Гаглойты Алан ёмё Цё-
гат Ирыстоны Сёргълёууёг 
Сергей Меняйло. Арфё 
сын ракодтой Уёрёсейы 
Фёсарёйнаг хъуыддёг-
ты министрады информаци 
ёмё мыхуыры департамен-
ты директор, министрады 
официалон минёвар Мария 
Захарова, Уёрёсейы Фе-
дерацийы адёймаджы бар-
тём цёстдарёг Татьянё 
Москалькова.
Конкурсы бёрёггёнён-

тём гёсгё, фыццаг къёп-
хёны диплом саккаг кодтой 
Хуссар Ирыстоны Республи-
кёйы культурёйы министры 
хёдивёг, Хуссар Ирысто-
ны сгуыхт артист Мами-
аты Григорийён. «Ирон 
ёвзаджы рёзтыл ахадгё 
куыст ёмё националон 
поэзийы зынгё уацмысты 
тыххёй» – ахём уыд кон-

курсы къамисы уёнгты хат-
дзёг.
Дыккаг къёпхёны диплом 

раттой журнал «Ногдзау»-ы 
сёйраг редактор Сёлби-
ты Дианёйён сывёл-
лёттён ирон ёвзагыл ар-
гъёутты чиныг «Дианёйы 
аргъёуттё»-йы тыххёй. 
Конкурсы ёртыккаг къёп-
хёны диплом райста Хус-
сар Ирыстоны таможняйы 
кусёг Пухаты Игорь. Къа-
мисы уёнгтё куыд бафип-
пайдтой, афтёмёй Иго-
ры сфёлдыстады ис йёхи 
зёрдёмёдзёугё хицён-
дзинёдтё.
Ацы аз конкурсмё баха-

стой номинаци – нырыккон 
царды хабёрттыл уырысса-
гау прозаикон уацмыстё чи 
фыссы, уыцы автортён. Уым 
сёрмагонд дипломёй схор-
зёхджын кодтой Хуыгаты 
Артуры.
Ёдёппёт конкурсы аивад 

ёмё литературёйы къа-
бёзты премитё алы номи-
нациты райстой 30 адёй-
маджы.

ХЁМЫЦАТЫ Морис

